
Жаңартылған бағдарлама- жаңашылдықтың бастауы

Қоғамның дамуы үшін ең маңызды мәселе  білім беру жүйесі екені айқын. Сондықтан қазіргі  таңда  жан-жақты білімді, өмір сүруге бейім, ой-тұлғасы бар, адамгершілігі жоғары, қабілетті жеке тұлға  яғни еліміздің патриотын  қалыптастыру  мақсатында «Өрлеу» біліктілікті  арттыру  ұлттық орталығының 12 қазан мен 6 қараша аралығында онлайн форматта  Қазақстан Республикасында орта білім   мазмұнын  жаңарту шеңберінде қазақ тілі пәні бойынша  педагог кадрлардың  біліктілігін жетілдіру, «Білім беру мазмұнын жаңарту» 4 апталық курсын аяқтадық. Курс аясында   сапалы білім берген, өз ісінің білікті маманы, біздерге жоғары деңгейде кәсіби- әдістемелік  қолдау көрсете білген   Қабылбаева Роза Пайзуллаевнаның  жетекшілігімен – тыңдаушы  ретінде біз- ұстаздық шеберлігімізді шыңдадық. Білім беру сапасын жақсартуда да өзгерістер  мен жаңалықтар енгіздік.  Курс барысында  көптен бері көкейімізде шешілмей жүрген түйіндерді  шешіп, жауапсыз жүрген сұрақтарымызға  жауап таба  білдік.  Сонымен қатар курс бізге  тек қана  білім берудің жолын ғана  емес,  сонымен қатар  өміріміздегі қиындықтарды  жеңілдетуге, жеңе білуге зор ықпалын тигізді деп білеміз. Курс   барысында  ұзақ мерзімді, орта мерзімді,  қызқа  мерзімді  жоспарларын  жоспарлауды   меңгердік.  


Жаңартылған  білім беру бағдарламасындағы оқу мақсаттарына  қол жеткізу мақсатында  критериалды бағалау жүйесін түсініп, технологияны қолдана отырып,  бастапқы мақсаттан  ауытқымай,  түрлі әдіс-тәсілдерді пайдаланып,  бағалаудың түрлерін қолдана білуді үйрендік.  Бұл  жаңартылған бағдарлама  оқушылардың жаңа  білімді  меңгеруіне,  сондай-ақ,  алған білімін әрі қарай дамытуына да  мүмкіндік береді. Бағдарлама оқушылардың  оқылым,  жазылым, айтылым,  тыңдалым дағдыларын дамытуға  көмектеседі. 
Бұл курс - еңбек  жолымызда  сабақты  жаңаша заман талабына  сай  жүргізуге, жаңашыл, білікті  ұстаз  ретінде  танылуымызға жол ашты. «Білімді ұрпақ- болашақтың кепілі»,- деп дана халқымыз айтқандай , бүгіндей  ел болашағы – жас буынды  заманына сай  лайықты  тұлға ретінде  қалыптастыру  мұғалімдер қауымына  артылар  ауыр жүк екені  белгілі. Жетілдірілген білімнің арқасында алдағы  уақытта  оқушыларды білім шыңына жеткіземіз деген нық сенімдеміз. 
Айта кетсек, жаңа бағдарлама бойынша жаңаша көзқарас, білім деңгейі биікке көтеріліп келуде. Болашақ жастарымызға өмірдің барлық салаларында табысты болу үшін, қажетті дағдыларды дарыту үшін, мұғалімдер тынымсыз жанашыл, жаңаша білім беруде бар үлестерін қосуға барынша әрекеттенуде. 

“Оқу -инемен құдық қазғандай”  демекші, шығармашыл, ізденімпаз ұстаз ғана  нәтижеге қол жеткізе алады.
Бүгінгі мұғалімнің еңбегі  тынымсыз ізденісті, үздіксіз кәсіби дамуды талап етеді, қоғамның сұранысына лайықты  ақпараттық-коммуникативтік технологияларды  меңгерген ұстаз ретінде,  өз бетінше білім  алып, шешім қабылдай  алатын, болашаққа жан-жақты  көзқарасы бар,  ой-өрісі  дамыған, зерделі, жан-жақты  тұлғаларды  қалыптастырайық!  Сондықтан,  өркениетті еліміздің мектептерінде білім алып жатқан  оқушыларымызға жауапкершілігімізді  абыроймен атқару ұстаздық борышымыз деп түсінейік!

